
GOUVÈNÈ CUOMO ANONSE EGZANSYON TAKS SOU LAVANT NAN ETABLISMAN KOTE YO FÈ DIVEN AK 

$350,000 POU RECHÈCH HOUBLON AK LÓJ MALT  

 

Nouvo inisyativ yo se rezilta dirèk nan somè sou Diven, Byè ak Bwason 

 

Gouvènè Andrew M. Cuomo jodia te anonse de inisyativ ki soti nan dezyèm somè sou diven, byè, 

bwason ak sidr pou sipòte brasri ak etablisman diven lokal nan Eta New York. Konsomatè yo kapab 

kounye a pwofite degistasyon san taks nan enstalasyon kote yo fè diven ki chaje yon frè nomimal pou 

chak moun, e sa ki te deja egzante pou peye taks pou itilizasyon sou diven ki itilize pou degistasyon. 

Anplis, $350,000 nan finansman prale nan rechèch pou houblon ak lòj malt, engredyen prensipal pou 

byè-fèmantasyon, pou ede spesyalis yo konprann varyete ak diferans ki travay pi byen pou agrikilti New 

York.  

 

“New York se kay etablisman diven ak brasri atizanal renome mondyal, e nan lanse inisyativ sa yo nap 

chèche pou devlope anplis endistri a, ansanm avèk ogmante pwodiksyon pwodui ki fèt lokal ,” Gouvènè 

Cuomo te deklare. “Lè brasri New York yo te achte nan men kiltivatè ak pwodiktè New York yo, yo te 

kreye travay, grandi ekonomi nou an pi solid epi tout moun tire pwofi.” 

 

Nan somè mwa avril la, Gouvènè a te lanse yon kanpay maketing ak pwomosyon $6 milyon dola pou 

ogmante pwofil pwodiktè bwason New York yo–byè, bwason, sidr, ak endistri diven ki anplen 

ekspansyon. Pou plis enfòmasyon sou endistri byè, diven, bwason ak sidr kap grandi nan New York, 

vizite One Stop Shop ak www.taste.ny.gov. 

 

Egzansyon Taks sou lavant nan etablisman kote yo fè diven 

 

Tradisyonèlman, yon pwodiktè diven dwe kolekte taks lè yap vann diven ak pwodui diven andetay, 

keseswa yo te vann nan boutèy oswa pa vè. Byenke lwa eta sou taks te bay yon egzansyon taks pou lè 

pwodui a te itilize “nan yon aktivite ki patwone pa yon etablisman diven, pwodiktè diven, angwo oswa 

enpòte nan lokal yo ki gen lisans ,” li pa kouvri anvan degistasyon diven. Apre yon demann dirèk ki te fèt 

pa pwopriyetè etablisman diven yo nan somè a, Depatman taks ak finans Eta New York te travay avèk 

Divizyon Kontwòl Bwason Alkòl Eta New York pou klarifye egzansyon an nan yon Memorandòm Teknik. 

 

Finansman pou rechèch sou Houblon ak lòj malt 

Yon pòsyon nan finansman pou houblon ak lòj malt prale pou rechèch ki te fèt nan yon teren houblon 

nan estasyon eksperyans Geneva nan Cornell Inivèsite. Aktyèlman, chèche yo ap evalye apeprè 30 

varyete houblon pou wè kiyès ladan yo ki travay pi byen pou endistri atizanal brasri New York, ansanm 

avèk ekperimantasyon ak teknik jesyon ensèk nwizib pou wè ki zouti ki pi byen konbat sèten maladi ki 

afekte houblon, tankou mwazi. Aktyèlman, gen apeprè 225 karo houblon ki te plante nan Eta New York, 

ladan yo 150 karo pral rekòlte ane sa a—pou yon kantite plis pase 100,000 liv houblon.  

 

Spesyalis yo ki soti nan Cornell pral egalman fè eksperyans avèk lòj malt sou yon varyete tès, jesyon 

entegre maladi, pwodiksyon semans sètifye avèk jesyon move zèb, ak travay pou detèmine ki kalite 

houblon ki travay pi byen nan fèm ki baze sou bwason nan Eta New York. Tradisyonèlman yon rekòlt 

manje nan New York, rechèch sa pral fè eksperyans pou aprann ki varyete ki travay pi byen nan ivè ak 

ete nan eta pou nouvo objektif nan endistri sa kap devlope. Kòm pifò nan varyete yo ki te disponib te 

elve nan pati lwès Amerik di Nò ak Ewòp, gen yon gwo bezwen pou wè ki varyete ki pral pwospere la 

pou pwodui yon kalite rekòlt pou bon jan kalite maltri, brasri ak distilri.  

 

Brasri atizanal te eksperimante kwasans san parèy pandan twazan ki sot pase yo, avèk yon kantite 

mikwo brasri kap ogmante de 40 nan 2011 a 100 jodia—yon ogmantasyon de 150 pousan. Anplis, kòm 

yon rezilta de lwa 2012 Gouvènè a sou fèm brasri, 48 nouvo fèm brasri te ouvè nan eta.  

 

Komisyonè Agrikilti Eta Richard A, Ball te deklare, “Angwo grasa lidèchip Gouvènè Cuomo, anons sa yo 

reprezante avans enpòtan pou tout endistri brasri kap grandi nan New York. Lè nou te rann li pi fasil pou 

plis moun eseye diven nan New York, e lè nou te envesti nan rechèch pou ede endistri a grandi 

rapidman, nou kreye plis travay. Amelyorasyon enpòtan sa yo pral ogmante elan dèye kiltivatè ak 

pwodiktè New York yo epi demontre ke New York pral kenbe pwomès li pou ankouraje kwasans.” 

 

Senatè Patty Ritchie te deklare, “Nan resan ane yo, biznis diven ak byè atizanal eta New York te vini yon 

gwo pati nan endistri agrikilti eta nou an. Antanke Prezidan Komite Agrikilti Sena, Mwen te fè l yon 

priyorite pou sipòte kwasans sa e jodia, Mwen kontan paske Gouvènè Cuomo ap envesti nan lavni 

endistri sa yo epi pozisyone yo pou plis ekspansyon, sa ki pral ede pou kreye travay ak ranfòse ekonomi 

eta nou an.” 

 

Manm asanble Bill Magee, Prezidan Komite Agrikilti Asanble a te deklare, “Nouvo patenarya sa a ki te 

dirije pa Gouvènè Cuomo, te pote yon sipò fòmidab avèk pwodiktè byè lokal yo, diven ak bwason nan 

dènye ane yo. Kòm nich sa nan endistri agrikòl nou an ap kontinye devlope, kreye nouvo travay ak 

ranfòse ekonomi lokal yo, inisyativ la ki te anonse jodia pral ede fèmye ak pwodiktè yo amelyore teknik 

yo pou grandi ak vann pwodui yo, pandan lap etann yon alèjman taks pou konsomatè yo ki vizite 

etablisman diven nou yo.” 

 

Prezidan Biwo fèm New York Dean Norton te deklare, “Sa se yon moman enteresan pou brasri bwason 

nou an kòm demann pou pwodui yo ap ogmante rapidman. Toutfwa, yon pati nan pwochen siksè nan 

ensdistri houblon ak lòj malt depann sou rechèch ki nesesè pou sipòte devlopman endistri agrikòl sa a. 

Biwo fèm New York rekonesan anpil nan finansman adisyonèl la ki te konsakre pou efò sa ak pou sipò 

kontinyèl Gouvènè Cuomo pou atizana ak brasri ki baze sou fèm nan New York ki te chwazi pou itilize 

kalite houblon ki te kiltive nan New York ak lòj malt. Anplis, bay soulajman nan taks sou lavant pou 

konsomatè yo ki se echantiyon diven nan vè a pral ede endistri diven an grandi biznis yo epi ankouraje 

plis konsomatè pou eseye gwo pwodui eta New York nou an.” 

 

Prezidan Fondasyon Wine & Grape New York, Jim Trezise, te deklare, “Egzansyon taks sou lavant pou 

degistasyon diven bon pou konsomatè yo, etablisman diven, ak eta, e se dènye egzanp avantaj tanjib ki 

soti nan somè Gouvènè Cuomo sou Diven, Byè, Bwason ak Sidr. Konsomatè yo kapab degiste yon kantite 

diferan diven san taks pou dekouvri sa yo pi renmen an, byensi sa pral sijè a taks sou lavant kòm dabitid 

si yo achte l. Sa a pèmèt pou ekonomize lajan konsomatè yo, ak ekonomize etablisman diven yo tan ak 

efò nan kalkile ak kolekte taks sou lavant sou chak echantiyon. Gouvènman antrepriz sa nan pi bon 

moman l.” 

 

Direktè Egzekitif Asosyasyon Brasri Eta New York Paul Leone te deklare, “Endistri brasri a ap rankontre 

anpil difikilte nan Eta New York, e apwovizyonman engredyen ki grandi lokalman se yon gwo bagay. Nan 

dedye resous sa yo ki dezespereman nesesè a rechèch houblon ak lòj, Gouvènè Cuomo ap bay kiltivatè 

ak brasri yo yon opòtinite pou yon fwa ankò mennen peyi a tankou non sèlman yon pwodiktè gwo byè 

atizanal, men opòtinite pou apwovizyone chak brasri nan eta sa avèk ase houblon ak lòj ki grandi 

lokalman sa ki pral sipòte anplis ekonomi lokal yo.”  

 

Dwayen Ronald P. Lynch nan Cornell University College of Agriculture ak Life Sciences Kathryn J. Boor te 

deklare, “Mwen kontan pou m wè envestisman enpòtan sa a nan yon endistri renouvo agrikòl kap grandi 

nan eta nou an. Nou kontan paske nou te fè patenarya avèk biwo Gouvènè a ak lejislati a nan inisyativ sa 

a, e mwen enpasyan pou nou sipòte rechèch ak ekstansyon resous. Nou gen konfyans paske inovasyon 

an ap kontinye e ekspansyon ap rete tann nou.” 

 

Spesyalis Cornell Hop Steven G. Miller te deklare, “Endistri houblon NYS ap grandi pou satisfè demann 

konsomatè yo endistri brasri atizanal anplen ekspansyon, enkli plizyè douzèn nouvo brasri agrikòl. Fon 

eta sa yo pou estasyon eksperyans Geneva Cornell pral itilize pou kontinye efò rechèch la sou plizyè 

varyete houblon ak jesyon ensèk nwizib. Pwodiksyon houblon nan New York toutafè diferan nan 

Nòdwès pasifik, kote pifò houblon yo aktyèlman grandi. Enfòmasyon ki soti nan travay Geneva pral 

asiste kiltivatè yo nan chwazi plizyè varyete ak estrateji pou jere ensèk nwizib ki apwopriye pou 

kondisyon New York.”  

 

Pwofesè, Depatman Plant Patoloji ak Biyoloji Mikwòb Plant nan Cornell Inivèsite Gary C. Bergstrom, Ph.D 

te deklare, “Gen gwo eksitasyon sou potansyèl rekòl houblon ak lòj malt kounye a. Gen kèk obstak ki ta 

dwe simonte avèk seleksyon varyete ak detay sou fason nou grandi rekòlt la. Sa te di, vrè apwòch la te 

ant gouvènman, sektè prive ak ansèyman siperyè te kòmanse. Nou te kontan paske nou te travay avèk 

pwodiktè ak endistri a pou fè tout sa nou kapab pou asire ke endistri sa reyisi.”  

